
       2018թ.-ի մարտի 3-ին Գյումրիում կայացավ  «Կանանց մասնակցության 
խրախուսումը տեղական մակարդակում՝ սոցիալական ձեռներեցության 

միջոցով» ծրագրի տեղեկատվական հանդիպումը:  

 
Հանդիպումը կազմակերպել էր Հայաստանի երիտասարդ կանանց ասոցիացիան 
ԿԱԶԱ Գյումրու Կենտրոնի հետ համատեղ՝ Երիտասարդների տեղեկատվական 
անկյան շրջանակներում: 

       Հանդիպմանը մասնակցում էին սոցիալական ձեռներեցությամբ հետաքրքրված 
կանայք և աղջիկներ:  

      Հանդիպման ընթացքում ՀԵԿԱ նախագահ  Լիլիթ Ասատրյանը ներկայացրեց 
կազմակերպության գործունեությունը և «Կանանց մասնակցության խրախուսումը 
տեղական մակարդակում՝ սոցիալական ձեռներեցության միջոցով» ծրագիրը:  

 
 

 

Տեղեկատվական հանդիպում Գյումրիում 

«Կանանց մասնակցության խրախուսումը տեղական մակարդակում՝ սոցիալական 
ձեռներեցության միջոցով»  

ծրագրի նպատակն է`  

բարձրացնել կանանց մասնակցությունը սոցիալական, քաղաքական և տնտեսական 
ոլորտներում ̀  զարգացնելով նրանց հմտություններն ու կարողությունները, աջակցելով 

ինքնավստահության բարձրացմանն ու մոտիվացմանը:  

Հանդիպումից հետո մասնակիցները հնարավորություն ունեցան քննարկում ծավալել 
իրենց հուզող հարցերի շուրջ: 

Տեղեկատվական հանդիպում Արարատի մարզի  
Մասիս քաղաքում 

2018թ.-ի մարտի 28-ին Արարատի մարզի Մասիս քաղաքում կայացավ «Կանանց մասնակցության խրախուսումը 
տեղական մակարդակում՝ սոցիալական ձեռներեցության միջոցով» ծրագրի տեղեկատվական հանդիպումը: 
 Հանդիպմանը մասնակցում էին ծրագրով հետաքրքրված կանայք և աղջիկներ:  
Հանդիպման ընթացքում ՀԵԿԱ նախագահ Լիլիթ Ասատրյանը ներկայացրեց կազմակերպության գործունեությունը 
և «Կանանց մասնակցության խրախուսումը տեղական մակարդակում՝ սոցիալական ձեռներեցության 
միջոցով» ծրագիրը: Այս հանդիպումը համայնքի բնակիչներին հնարավորություն տվեց ավելի լավ 
պատկերացնելու «Կանանց մասնակցության խրախուսումը տեղական մակարդակում՝ սոցիալական ձեռներեցության 
միջոցով» ծրագիրը, ստանալու իրենց հուզող հարցերի պատասխանները:  
Հանդիպումից հետո մասնակիցները հնարավորություն ունեցան քննարկում ծավալել իրենց հուզող հարցերի շուրջ: 

Թաիլանդի Թագավորության 
արքայադուստր Մահա Չակրի 

Սիրինդհորնը այցելեց  
ՆՈւՌԻԿ Կենտրոն 

 2018 թ. մարտի 15-ին Թաիլանդի Թագավորության արքայադուստր Նորին Վսեմություն Մահա Չակրի 
Սիրինդհորնը այցելեց ՆՈւՌԻԿ Կենտրոն:  

Նորին Վսեմության և պատվավոր հյուրերին Կենտրոնի մուտքի մոտ աղուհացով ողջունեցին ՆՈւՌԻԿ-ի փոքրիկները:  
Արքայադուստրը շրջեց Կենտրոնում, ծանոթացավ ՆՈւՌԻԿ-ի գործունեությանը:  

Այցի ավարտին իր ստացած տպավորություններն արքայադուստրը գրառեց ՆՈւՌԻԿ-ի հյուրերի գրքում, որից հետո 
տեղի ունեցավ նվերների փոխանակում: 

ՆՈւՌԻԿ-ը սոցիալական ձեռնարկություն է՝ հիմնադրված 2016թ.-ին Հայաստանի երիտասարդ կանանց ասոցիացիայի 
կողմից: 

«ԵՄ-ն կանանց համար» 
ցուցահանդես 

 European Union in Armenia Հայաստանում ԵՄ դեսպանությունը անակնկալ էր մատուցել կին 
գործարարներին` Yerevan Mall-ում կազմակերպելով հաջողված բիզնեսների մասին պատմող ցուցահանդես: 

Հայաստանի երիտասարդ կանանց ասոցիացիայի կողմից իրականացված  
«Կանանց սոցիալ-տնտեսական հզորացում Հայաստանում» ծրագրի շահառուներ  

Իրինա Իսրայելյանը, Լուսինե Բարաթյանը, Անի Խաչատրյանը, Թամարա Մատինյանը և Մերի Դավթյանը 
 ևս հաջողակների շարքում էին: 



Փորձի  փոխանակման  այց  
Ավստրիայի  և  Չեխիայի բիզնես  անդամակցման 

կազմակերպություններ 

 
2018թ.-ի Մարտի 12-16-ը ՀԵԿԱ և ՀՀ Կին ձեռներեցների ցանցի նախագահ Լիլիթ Ասատրյանը և Հայաստանից բիզնես 
անդամակցման կազմակերպությունների ներկայացուցիչները մասնակցեցին «Աջակցություն ՓՄՁ զարգացմանը 
Հայաստանում» ծրագրի շրջանակներում կազմակերպված փորձի փոխանակման այցին: 
Փորձի փոխանակման այցելություններ իրականցվեցին Ավստրիայի և Չեխիայի բիզնես անդամակցման 
կազմակերպություններ:  
Այցերի նպատակն էր ծանոթանալ այդ երկրներում գործող կազմակերպությունների գործունեությանը՝ հետագայում  
ՀՀ-ում գործող բիզնես անդամակցման կազմակերպությունների գործունեությունը բարելավելու նպատակով: 
Ծրագիրն իրականացնում էր Գերմանիայի միջազգային համագործակցության ընկերությունը (GIZ) ԵՄ 
ֆինանսավորմամբ: 

ԿՐԹՈՒԹՅՈՒՆ: ՈԳԵՇՆՉՈՒՄ: 
ՀԶՈՐԱՑՈՒՄ: 

 Հայաստանի երիտասարդ կանանց ասոցիացիա՝ (ՀԵԿԱ) հասարակական կազմակերպությունը հիմնադրվել է 2004թ.: 
           ՀԵԿԱ-ի նպատակն է՝ նպաստել Հայաստանի Հանրապետության զարգացմանը` այդ գործընթացին ի նպաստ բերելով կանանց ներուժը` 

խթանելով կանանց դերի բարձրացմանը ՀՀ հասարակական, քաղաքական, տնտեսական, կրթական, մշակութային, բիզնես և այլ ոլորտներում:  
 
ՀԵԿԱ-ի խնդիրներից են` խթանել և զարգացնել կանանց ձեռներեցությունը և ինքնազբաղվածությունը,  խրախուսել կանանց համար աշխատատեղերի 

ստեղծումը, զարգացնել կանանց մասնագիտական և աշխատանքային կարողությունները, խթանել փոքր և միջին ձեռնարկատիրության 
զարգացումը, կանանց իրազեկվածության մակարդակի բարձրացումը՝ իրենց իրավունքների և պարտականությունների վերաբերյալ, աջակցել  
կանանց և աղջիկների առողջության պահպանմանը, խթանել կանանց ակտիվ մասնակցությունը որոշումների կայացման գործում, խթանել 
կանանց ներգրավվածությունը ազգային և ՏԻՄ մակարդակներում, աջակցել ազգային և համամարդկային արժեքների պահպանմանն ու 
ամրապնդմանը, աջակցել միջմշակութային հաղորդակցությանը և երկխոսությանը, ձևավորել հաղորդակցության հարթակներ, 
ձևավորել/ընդլայնել կանանց ֆորմալ խմբերի կապերը, զարգացնել կանանց ֆորմալ և ոչ-ֆորմալ խմբերի կարողությունները, տրամադրել 
թիրախավորված տեղեկատվական աջակցություն կանանց ֆորմալ և ոչ-ֆորմալ խմբերին, նպաստել ազգային արժեքների պահպանմանը, աջակցել 
տարածաշրջանում խաղաղության և կայունության ամրապնդմանը: 

ՀԵԿԱ-ն գործունեություն է ծավալում ՀՀ ողջ տարածքում: ՀԵԿԱ-ի հիմնական շահառուներն են` 13 տարեկանից բարձր աղջիկներն ու կանայք: 
Ստեղծման օրվանից ի վեր՝ ՀԵԿԱ-ն իրականացրել է 100-ից ավելի ծրագրեր՝ ավելի քան 30.000 շահառուների ներգրավմամբ: ՀԵԿԱ-ի ծրագրերը 
մասնավորապես ուղղված են ՀՀ համայնքների զարգացմանը, ընտանիքների տնտեսական կայունության ապահովմանը, կանանց տնտեսական 
մասնակցության խթանմանը, առաջնորդության զարգացմանը, համայնքային գործընթացներում կանանց ներգրավմանը, կանանց առողջության 
պահպանմանը, որպես պատասխանատու քաղաքացի` կանանց իրազեկման և գիտելիքների մակարդակի բարձրացմանը, հայկական մշակույթի և 
ավանդույթների տարածմանը:   

           ՀԵԿԱ-ն որոշ ծրագրերում ապահովում է հասարակության ավելի լայն շերտերի մասնակցությունը՝ այսպիսով բարձրացնելով հասարակական 
իրազեկության մակարդակը կանանց հիմնահարցերի վերաբերյալ և կառուցելով առողջ մթնոլորտ՝ հասարակության մեջ խրախուսելով և 
տարածելով հանդուրժողականություն և համերաշխություն հասարակության բոլոր շերտերում: 

 
ՀԵԿԱ-ի ռազմավարական ուղղություններն են.  
            .Կանանց զբաղվածություն և ինքնազբաղվածություն 
            .Հանրային առաջնորդություն 
            .Մասնագիտական համայնքներ/ ցանցեր 
ՀԵԿԱ-ն հիմնադրել է. 
          Կանանց աջակցության կենտրոնների ցանց (ներկայում` Երևանում և Լոռու մարզում): Կանանց աջակցության կենտրոնների բազմաբնույթ 

ծառայություններից ամեն օր օգտվում են բազմաթիվ կանայք և աղջիկներ:  
          Երիտասարդական ռեսուրս կենտրոններ (Վայոց Ձորի մարզի 10 գյուղական համայնքներում), որոնց նպատակն է` նպաստել գյուղական 

բնակավայրերի կանանց ու երիտասարդների առօրյայի կազմակերպմանը և համայնքային որոշումների կայացման գործընթացին ներգրավմանը: 
ՀԵԿԱ-ն հիմնել և համակարգում է.  
          .ՀՀ Կին ձեռներեցների ցանցը, որը միավորում է ՀՀ-ում գործունեություն ծավալող ավելի քան 320 կին ձեռներեցների:  ՀՀ Կին ձեռներեցների ցանցը, 

ի դեմս ՀԵԿԱ-ի, հանդիսանում է Կին ձեռներեցների համաշխարհային  ասոցիացիայի (FCEM) անդամ: 
          .«Աղջիկների երկիր» շարժումը, որը միավորում է ՀՀ տարբեր մարզերում բնակվող 13-22 տարեկան 2.500-ից ավելի աղջիկների:  
 ՀԵԿԱ-ն ունի անդամության երկու տեսակ՝ անհատ և կորպորատիվ անդամություն՝  ի դեմս ՀՀ Կին ձեռներեցների ցանցի: 
 ՀԵԿԱ-ն անդամակցում է մի շարք միջազգային կառույցների, այդ թվում`  FCEM (www.fcem.org), WECF (www.wecf.eu), ENYC (www.eycn.org)  
WED (www.womenseday.org).  

ՀԵԿԱ-Ի  ԳՈՐԾՈՒՆԵՈՒԹՅԱՆԸ  
ԿԱՐՈՂ ԵՔ ՀԵՏԵՎԵԼ  ՆԱԵՎ՝ 

https://web.facebook.com/ngoaywa/ 

https://twitter.com/Armenian_Women 

https://www.flickr.com/cameraroll 

https://www.youtube.com/user/aywaheka 

+374 (94/99) 58 07 87 

info@aywa.am 

Հարգելի´ ընթերցող, 
Մենք ուրախ կլինենք ստանալ Ձեր արձագանքը, կարծիքն ու 

տպավորությունները մեր գործունեության վերաբերյալ: 


